
Raad met jou rande

‘ oeveel rente kan jy vir my
kry?”
Die vraag kry ek gereeld
van lesers. En dan baie

keer ook “dit moet gewaarborg wees”.

En daarby soms “my kapitaal moet ge-
waarborg wees”.

Die vrae kom gewoonlik van ouer
mense. OQuer mense met min geld. Die
bedrae wat beskikbaar is, is gewoonlik so
om R1 miljoen of R2 miljoen.

Om hierdie vrae die beste te kan be-
antwoord, het ek werklike kwotasies be-
kom van gewaarborgde beleggingsopsies
(nie leé beloftes nie) wat beskikbaar is.

Wat ek hiermee saam moet beklem-
toon, is die belangrikheid om eers jou
behoeftes te oorweeg.

Lees gerus ook my vorige rubrieke op
Netwerk24 “Maak so as jou neseier klein
is” (24 April 2022) en “Inkomsteplan vir
klein neseier” (26 Junie 2022) vir meer
hieroor.

Los lets vir die kinders

Ons kyk na wat in die mark beskikbaar is
vir mense wat 'n seker lewenslange in-
komste vereis met waarborge van by-
voorbeeld 'n minimum termyn, of kapi-
taal terug by dood.

En dan oordeel ons kortliks ook die
behoeftes wat hanteer kan word.

Die opbrengs- en inkomstesyfers wat
ek hier noem, is van 'n toonaangewende
versekeraar. Die meeste topversekeraars
bied sulke beleggingsopsies en die tarie-
we verskil nie baie nie.

Ek gebruik aftreegeld in my kwotasies.

Diskresionére geld sal soortgelyke sy-
fers bied. By aftrede, tensy jy lid van 'n
vaste-voordeelfonds is, moet jy vir jou 'n
pensioen aankoop met die kapitaal wat
jy gespaar het.

Ons praat dus hier van ’n lewensannui-
teit, waar jou inkomste lewenslank ge-
waarborg is. Ek kyk na kapitaal van
R2 miljoen en ’n inkomste vir 'n man van
65 jaar oud.

Ouderdom en geslag maak ’n verskil
aan die inkomste wat jy kan kry. Vroue
leef byvoorbeeld statisties langer as
mans, daarom sal die inkomste ietwat la-

Beleggmgsopsms
Vil ouer mense

Die belangrikste doelwit is om vir jou en
jou wederhelf te sorg so goed jy kan

er wees vir vroue van dieselfde ouder-
dom. Met ons syfers kan die man 'n le-
wenslange, gelykblywende maandelikse
inkomste kry van R13 741 netto (na belas-
ting). Met "n jaarlikse styging van 5% in
sy inkomste begin hy met R10 394 per
maand.

Jy kan ook ’n tweede lewe hieraan
koppel. Byvoorbeeld sy vrou. Dit beteken
dat as die man voor haar sterf (wat
meestal die geval is), betaal die volle
pensioen steeds uit aan sy vrou totdat sy
die dag sterf. Hierdie inkomste is R15 139
per maand gelykblywend.

As hulle hul inkomste jaarliks wil laat
styg met 5% is die beginbedrag vir uitbe-
taling R10 341 per maand. In albei gevalle
is die volle kapitaal van R2 miljoen terug-

betaalbaar by dood.

Kom ons oordeel. Die syfers spreek
vanself.

Terloops, ek is heel gemaklik met die
gelykblywende opsie. Dit betaal meer as
die een wat jaarliks styg. Ja, later gaan
die stygende een die gelykblywende een
inhaal, maar dan het jy al soveel jaar se
voordeel gehad.

Die manier van doen is om jou
finansiéle beplanner te vra om vir jou die
somme te doen. Dood pas nie in "n som-
metjie nie, maar syfers en logika wel.

Kinders moet eie potjie krap

Wat van die vereiste van kapitaal terug
by dood? Gewoonlik “om vir die kinders
te los”.

Mens, met hierdie bietjie geld en 'n
moontlike lang lewe is jou enigste doel-
wit om vir jouself en jou wederhelf te
sorg so goed jy kan.

Laat die kinders hul eie potjie krap. Jy
sit in elk geval waarskynlik in hierdie
knyp omdat jy, toe jy moes gespaar het,
die geld op jou kinders uitgegee het (op
studies en wie weet wat nog).

As jy nie mooi met jou geld werk nie
gaan dit tog opraak en jy wil nie op jou
kinders se nek gaan Ié nie. Sorg eers vir
jou eie finansiéle welstand.

Kyk jy verby die kapitaal-terug-by-
dood-opsie, is 'n inkomste wat lewens-
lank gewaarborg is met of sonder 'n tien-
jaar-waarborg dalk die een vir jou.

Die tien-jaar-waarborg beteken die in-
komste sal uitbetaal tot by dood of tien
jaar, welke een die langste is.

Ek hou hiervan. As jy binne die tien
jaar lepel in die dak steek, laat iemand
darem voordeel hieruit kry. Anders is dit
net die versekeraar wat baat vind.

Met die tien-jaar-waarborg en dieselfde
gegewens as hierbo op ’n enkellewe (net
die man in ons voorbeeld) is die gelyk-
blywende inkomste R18 074 per maand.

Koppel hy sy vrou se lewe daaraan, is
dit R16 680 per maand tot die dood van
die laaste een van hulle.

Wil jy 'n 5%-per-jaar-inkomsteverho-
ging hé, is die maandelikse bedrag
R13 733. As jy wil hé dit moet voortgaan
totdat die laaste een van julle sterf, is die
begin-inkomste R11 947 per maand. Al
die syfers is na belasting.

My voorstel sou wees die gesamentlike
pensioen.

Jy weet nie wanneer jy doodgaan nie
en beteken gemoedsrus dat sou jy voor
jou gade of lewensmaat sterf, die pensi-
oen sal bly uitbetaal.

En as jy die opsie kies van kapitaal te-
rug by dood is die gesamentlike pensioen
in elk geval die logiese een om te kies.

Dit betaal meer per maand (moenie
vra hoekom nie, dis te lank en tegnies
om te verduidelik).

Die tien-jaar-waarborg is 'n opsie as
julle die beste inkomste wil hé en darem
ook nie die versekeraar nog ryker wil
maak as julle vroeg sterf nie. Gee dit dan
liewer vir die kinders.

